
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬]
কুরু পাণ্ডব
৮৭


 দুর্য্যোধন কর্ণের কথায় হৃষ্ট হইয়া দুঃশাসনকে আজ্ঞা করিলেন—

 ভ্রাতঃ! তুমি শীঘ্র বৃদ্ধগণের সহিত মন্ত্রণা করিয়া বাহিনী যােজনা কর।

 অনন্তর ত্রিগর্ত্তরাজ স্বীয় সৈন্য সজ্জিত করিয়া কৃষ্ণপক্ষীয় সপ্তমীতে মৎস্যদেশাভিমুখে যাত্রা করিলেন। কৌরবগণও পরদিন অপরদিক্ হইতে বিরাটরাজকে আক্রমণ করিবার মানসে ভিন্ন পথ অবলম্বন করিলেন।

 এদিকে পাণ্ডবগণ ছদ্মবেশে বিরাটরাজের কার্য্যানুষ্ঠান করিয়া এবং কীচকের পরিবর্ত্তে সকল বিষয়ে তাঁহার সহায়স্বরূপ হইয়া তাঁহাদের প্রতিজ্ঞাত অজ্ঞাতবাসের কাল অতিবাহিত করিয়াছেন, এমন সময়ে ত্রিগর্ত্তাধিপতি মৎস্যদেশে উপস্থিত হইয়া বিরাটনগরের এক প্রান্ত হইতে বহুতর গােধন অপহরণ করিলেন।

 তখন সেই গোরক্ষক গােপ সত্বরে রথারােহণ করিয়া মহাবেগে পুরী প্রবেশপূর্ব্বক যে স্থানে পাণ্ডবগণবেষ্টিত হইয়া বিরাটরাজ আসীন আছেন, সেখানে উপস্থিত হইল এবং সত্বর রথ হইতে অবতরণ করিয়া রাজসমীপে অগ্রসর হইয়া প্রণতিপূর্ব্বক নিবেদন করিল―

 মহারাজ! ত্রিগর্ত্তগণ সসৈন্যে আমাদিগকে আক্রমণ করিয়া আপনার সহস্র সহস্র গোধন অপহরণ করিতেছেন। আপনি রক্ষা করুন।

 বিরাটরাজ এই কথা শ্রবণ করিবামাত্র রথ-মাতঙ্গ-অশ্ব-

		 এই পাতা শেষ সম্পাদিত হয়েছে ১৩:৩২টার সময়, ৪ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

